
B.2023 Nd.7 Ng.5 bouxbien Maj Veiyungz

7 nyied 1 hauh, Fuconh Yauzcuz Swciyen Gezboh Cin guh gaiq daihseiq aen cietlumhbya. Hekyouz gak dieg caeuq vunzlai Yauzcuz dieg de doxcaez roengz ndawdaemzgaebbya, daejniemh minzsug Yauzcuz, coicaenh gij lijyouz Mbanjyauz dauqhwng.
(Liu Cujbingz/廖祖平)

Fuconh: Cietlumhbya Coengh-
rengz Lijyouz Lajmbanj

富川：摸鱼节助兴乡村旅游

▲Vunzmbanj caeuq hekyouz youq ndawdaemz gaebbya.

Hoh“Caet It”Sim Coh Dangj
庆“ 七 一 ”心 向 党

Vahbouxbien: 7 nyied 1 hauh, Cunghgoz
Gungcanjdangj laebbaenz 102 hopbi lo. Laebdaeb
geij ngoenz doxdaeuj, gih raeuz gak dieg guh lai
cungj lai yiengh hozdung angqhoh“caet it”. Neix
gikleih le gak aen dangjcujciz gak gaep caeuq
dangjyenz、ganbu、vunzlai fatyiengz gij cingsaenz
laebdangj hungmbwk de, youq seizdaih moq
laebgoeng, youq gwnz roen moq buekguh.

▲ 7 nyied 1 hauh, youq Aen Guenj Geiqniemh Bwzswz Gijyi, gyoengqdangjyenz、ganbu、vunzlai foenfoen daeuj neix hag gij lizsij Bwzswz Gijyi,gamjsouh vwnzva saekhoengz, ciepswnj meg saekhoengz.
(Lungz Dauh/龙涛)

▲“Dieg bya Mulauj miz saeh moq, Hezvei Coujbohnda daiz fwen; beixnuengx gak dieg daeuj eu fwen, duj vadoxgiet hwnj hoenghhwd.”Mboengqneix, Lozcwngz Mulauj-cuz Swciyen Coujboh Minzsug Hezvei guh aen hoih eu fwengyau baengzyoux bet yienh song si. Gyoengq canghfwen betaen yienh laeng Liujcouh Si、Hozciz Si daeuj neix doxdax eufwen, aeu singfwen haenh aen dangj, angqcoux“caet it”.
（Veiz Yuzdai/韦如代 Liu Gvanghfuz/廖光福）

▶ 7 nyied 1 hauh, Aen Dangjcihbu Daihroek Siujyozlaeng Vanzgyangh Mauznanzcuz Swciyen aeu doegsawfaenyiengj saekhoengz“gyaepra rizdin aen dangj, youq gwnzroen moq buekguh”. Neix hawj gyoengq lauxsae lwghag engqmaij dangj、maij guekcoj, ciepcienz gihyinh saekhoengz.
(Veiz Sucungz/韦树重 Veiz Gvanjcung/韦管仲 Cinz

Sanhmei/覃三妹)


